
        ექინოიდეები  კანეკლიანების  ტიპში  შემავალი  ერთ-ერთი  კლასია,რომლის  

განვითარების  ისტორია  500  მილიონ  წელს  მოიცავს. ექინოიდეების  განვითარებაში  

გამოიყოფა  მაღალი  ევოლუციის  რამდენიმე  ეტაპი,რომელთაც  მიეკუთვნება:  კარბონული  

პერიოდი; შუაიურული,გვიანცარცულ-ადრეპალეოცენური  და  მიოცენური  ეპოქები.  

 ექინოიდეების  ევოლუციური  განვითარების  ყველაზე  მაღალი  ტემპი,მკვლევართა  

საერთო  აღიარებით, გვიანცარცულ-ადრეპალეოცენურ  ეპოქას  ემთხვევა. ასეთი  სურათი  

გვაქვს  კავკასიაშიც, სადაც  ევოლუციის  ტემპის  ზრდა  განსაკუთრებით  კამპანურ, 

მაასტრიხტულ  და  დანიურ  საუკუნეებზე  მოდის. 

სწორედ  ევოლუციის  მაღალმა  დონემ  განაპირობა  კავკასიის  გვიანცარცულ-  

ადრეპალეოცენური  ექინოიდეების  დიდი  ბიოსტრატიგრაფიული  მნიშვნელობა. ამგვარი  

მოსაზრების  საფუძველია  ერთი  მხრივ  კავკასიის  ზედაცარცულ-ქვედაპალეოცენურ  

ნალექებში  ექინოფაუნის  ფართო  გავრცელება,ხოლო  მეორე  მხრივ  სხვადასხვა  ასაკობრივ  

დონეზე  ერთმანეთისაგან  განსხვავებული  ექინოფაუნისტური  კომპლექსების  არსებობა. ეს  

კი  ქმნის  არა  მარტო  ცალკეული   სართულების  გამოყოფის, არამედ  ამ  უკანასკნელთა  

უფრო  წვრილ  ერთეულებად (ბიოზონებად)  დანაწილების  საფუძველს. 

კავკასიის  ზედაცარცულ-ქვედაპალეოცენურ(დანიურ)  ნალექებში  ჩვენ  მიერ  

გამოყოფილია  12  ექინოიდური  ზონა: Holaster  subglobosus – ზედა  სენომანური, Conulus  
ellipticus – ქვედა  ტურონული, Sternotaxis  planus - ზედა  ტურონული, Echinocorys  gravesi – 

ქვედა  კონიაკური, Micraster  heberti - ქვედა  სანტონური, Micraster  schroederi - ქვედა  

კამპანური,Micraster  brongniarti - ზედა  კამპანური,Guettaria  rocardi - ქვედა  მაასტრიხტული, 

Cyclaster  integer - ზედა  მაასტრიხტული. Cyclaster  danicus - ქვედა  დანიური, Cyclaster  
gindrei - შუა  დანიური, Pseudogibbaster  tercensis - ზედა  დანიური. 

ამგვარად. კავკასიის  გვიანცარცულ-ადრეპალეოცენური  ექინოიდეების  შესწავლა  

განამტკიცებს  აზრს  ზღვიური  ცხოველების  ამ  მეტად  საინტერესო  ჯგუფის  დიდი  

ბიოსტრატიგრაფიული  მნიშვნელობის  შესახებ.       

